
	Ուսումնասիրելով Ձեր 11.04.2024թ. N ՆՄ/ԱՄ-2/12242-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է ՀՀ կառավարության պահուստային ֆոնդից, վերաբաշխման միջոցով, 41.6 մլն ՀՀ դրամ հատկացնել «1141. Ընտանիքներին, կանանց և երեխաներին աջակցություն» ծրագրի «12008. Անհայտ բացակայող կամ մահացած ճանաչված զինծառայողների ծնողներին, մինչև երեք տարեկան երեխայի խնամքի կազմակերպման համար պետական աջակցության տրամադրում» միջոցառմանը (դայակի ծառայություններ)՝ քանի որ ՀՀ կառավարության 29.01.2024թ.-ի N 279-Լ որոշմամբ ընդլայնվել են միջոցառման շահառուների շրջանակը և դրանով պայմանավորված՝ անհրաժեշտություն է առաջացել միջոցառման մեջ ևս 50 շահառու ընդգրկելու համար նախատեսել լրացուցիչ գումար։
Այդ կապակցությամբ հարկ է նշել, որ 1141 ծրագրի 12008 միջոցառման շրջանակներում 2024թ.-ի պետական բյուջեով 100 շահառուի և 10 ամսվա հաշվարկով նախատեսված 104.0 մլն դրամից սույն թվականի ապրիլի 22-ի դրությամբ դեռևս ֆինանսավորվել է 7.2 մլն դրամ: Այսինքն, ծրագրից օգտվել է շուրջ 70 շահառու, և ներկայումս 81 շահառուներին 104.0 հազար դրամ վճարելու դեպքում մինչև տարեվերջ վճարման ենթակա գումարը կկազմի շուրջ 67.4 մլն դրամ և մարտ ամսվա 7.2 մլն դրամի հանրագումարով սահմանված գումարը չի գերազանցի 75.0 մլն դրամը, առավել ևս, երբ դեկտեմբերին հաշվարկված գումարը նախատեսվում է վճարել հաջորդ տարի:
Հավելենք նաև, որ Նախագծի հիմնավորմամբ չի ներկայացվել ՀՀ կառավարության 29.01.2024թ.-ի N 279-Լ որոշման ընդունմամբ պայմանավորված լրացուցիչ 50 շահառուով աճի միտումները և կանխատեսումներում թվաքանակի ավելացման նախադրյալները:
Այս ամենը հիմք է տալիս ենթադրելու, որ նշված միջոցառման իրականացման  համար նախատեսված ֆինանսական միջոցները մինչև տարեվերջ լիովին բավարար են:
	






           Ընդունվել է մասնակի։
  Հարկ է նշել, որ 2024թ․ մայիսի դրությամբ «12008. Անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի կազմակերպման համար պետական աջակցության տրամադրում» միջոցառման շրջանակում արդեն իսկ 94 երեխայի աջակցության տրամադրման համար արդեն իսկ կնքված են պայմանագրեր և առկա են պարտավորություններ։
           Միաժամանակ տեղեկացնում ենք, որ միջոցառման շրջանակում 100 շահառուի ընդգրկման համար 2024թ․ պետական բյուջեով նախատեսվել է 104,000.0 հազ․ դրամ, սական, ակնկալվում է, որ 100 շահառուի ընդգրկման համար մինչև տարեվերջ փաստացի կծախսվի 99,936.72 հազ․ դրամ գումար։ Միջոցառման  մեջ ևս 50 շահառուի ընդգրկման դեպքում (ընդհանուր 150 շահառու) մինչև տարեվերջ կպահանջվի 136,336.72 հազ․ դրամ, կամ լրացուցիչ 32,336.72 հազ․ դրամ։

	Միաժամանակ, hաշվի առնելով 2024թ․ առաջին եռամսյակի ընթացքում պետական բյուջեի հարկային եկամուտների թերհավաքագրումը և մինչև տարեվերջ ՀՀ կառավարության պահուստային ֆոնդի միջոցների պարտավորություններով ծանրաբեռնվածությունը, ինչպես նաև առկա մարտահրավերներն ու դրանց դիմակայելու համար սահմանափակ հարկաբյուջետային հնարավորությունները՝ առաջարկում ենք Նախագծով պահանջվող ծախսերի մինչև տարեվերջ անբավարարության դեպքում անհրաժեշտ ֆինանսավորումն իրականացնել 2024թ. պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցների հաշվին՝ ելնելով ոլորտային առաջնահերթություններից։
	          Ընդունվել է, խմբագրվել է:





